
				Cette page a été validée par deux contributeurs. 

¶ Le ciel s’abaiſſe et, par amour domptè 

Vient admirer et veoir le perſonnage 

Dont on luy a tant de vertuz comptè.

Ceſt luy lequel tout le diuin lignage 

Des dieux treſhaulx, ont iugè quil doit eſtre 

Monarche ou plus ſi ſe peult dauantage. 
¶ Ceſt luy qui a grace & parler de maiſtre 

Digne dauoir ſur tous gloire et puiſſance

Qui ſans nommer aſſez ſe peult congnoiſtre. 
¶ Ceſt luy qui a de tout la congnoiſſance 

Et vng ſcauoir qui na point de pareil

Et nya riens dont il ait ignorance. 
De ſa beaulte il eſt blanc et vermeil

Les cheueulx bruns, de grande et belle taille 

En terre il eſt comme au ciel le ſoleil.
¶ Hardy, vaillant, ſaige et preux en bataille

Fort, et puiſſant, qui ne peult auoir peur 

Que prince, nul tant ſoit il grant, laſſaille.

